
D E K R È  E G Z E   K I T I F 
 

ETABLISMAN KOMISYON POU MONIMAN LGBT YO 

  TANDISKE 12 jen 2016 gen 49 moun yo te asasine nan atak teworis ki te fèt Orlando, Florida ki te 
vize dirèkteman kominote lesbyèn, omosexyèl, biseksyèl ak transeksyèl (LGBT, ki lakoz vi inosan te pèdi 
nan vyolans ak kout zam; 

  TANDISKE New York toujou andèy pou viktim trajedi sa a e pou lavi inosan sa yo ki te pèti nan 
vyolans ak kout zam; 

  TANDISKE nou dwe onore souvni moun sila yo ak lòt viktim nan angajman san rete nou pou 
ankouraje yon sosyete ki gen konpasyon e ki tolere youn lòt kote nenpòt moun ka viv san sibi prejije e kote 
yo ka renmen nenpòt moun yo chwazi; 

  TANDISKE New York kanpe djanm dèyè kominote LGBT a ak tout viktim vyolans ak kout zam ak 
zak teworis; 

  TANDISKE New York fyè dèske li se kote mouvman nasyonal pou pa gen paspouki, pou jistis ak 
dwa egal pou sitwayen LGBT te pran nesans e li toujou se lidè nan rechèch dwa chak moun e libète pou tout; 

  TANDISKE anba lwa New York zak pou chèche fè yon moun ditò sou labaz de yon kwayans oswa 
sa yo panse se oryantasyon seksyèl yon moun, se yon zak yo klase kòm zak kriminèl ki sijè a sanksyon rèd 
anba lalwa  ;  

  TANDISKE anplis pou pase lwa kont zak kriminèl lahèn pouse fè, New York fè avanse e li vin asire 
dwa enpòtan ak pwoteksyon pou moun New York ki LGBT, sa gen ladan l pase lwa Marriage Equality Act ki 
pèmèt koup ki gen menm sèks marye, adopte lwa ki afime moun transeksyèl pwoteje anba State's Human 
Rights Law (Lwa eta a sou dwa delòm), entèdi pratik deplorab trètman pou konvèti yo, afèmi lwa sou swen 
sante ak asirans pou pwoteje moun New York ki transeksyèl, e angaje resous fiskal ak resous pwogram pou 
fini ak epidemi VIH/SIDA a. 

  ANKONSEKANS, Mwen, ANDREW M. CUOMO, Gouvènè Eta New York konfòmeman ak 
otorite Konstitisyon an ak lwa yo nan Eta New York te ban mwen, òdone sa ki vin apre a 

1. LGBT Memorial Commission an (Komisyon an) etabli.   
Komisyon an va bay gouvènè a rekòmandasyon ki gen rapò ak lokasyon, chema, ak mizanplas yon 
moniman nan zòn lwès Greenwich Village in lavil New York pou onore viktim atak teworis 12 jen 
2016 la, epi pou l kanpe antanke yon senbòl entènasyonal kont inyorans, lahèn, prejije ak zak 
vyolans ak kout zam.   
 

2. Gouvènè a va nome dis manm ki ka vote nan Komisyon an, ki pral gen ladan l moun  
Ki gen yon varyete pwendvi, enterè ak konesans dirèk sou kominote LGBT a.  Tout manm 
Komisyon yo pral sèvi selon volonte Gouvènè a.   
 

3. Majorite tout manm komisyon an ki nome pral fòme yon  



 

Haitian Creole 

 

Kworòm, epi tout rekòmandasyon komisyon an pral bezwen gen otorizasyon majorite tout manm li 
yo. 
 

4. Chak ajans, sèvis, biwo, divizyon oswa otorite piblik nan eta sa va bay  
Komisyon an enfòmasyon, èd ak kowoperasyon konsa, sa gen ladan l itilizasyon etablisman Leta, sa 
ki rezonableman nesesè pou akonpli objektif òdonans sa. Sipò pèsonèl ki nesesè pou jere travay 
komisyon an kapab bay ajans eta ak otorite yo (sa depann, si sa nesesè, de apwobasyon konsèy 
direktè otorite sa yo). 
 

5. Komisyon an ka apiye l sou resous imèn, konpetans ak finansman enstitisyon prive, 
Depi èd sa yo ann amoni ak tout lwa ak règ konsènan èd konsa.  Yo dwe bay èd sa a san peman 
lajan, epi yo pa dwe bay èd la nan okenn sikonstans ki ta kreye yon konfli enterè toutbon, oswa 
aparans yon konfli konsa. 
 

6. Komisyon an pral kòmanse travay li imedyatman. Apati oswa avan 31 desanm 2016, oswa  
nan yon dat gouvènè a dekrete, komisyon an va mete yon fen ak fonksyon li yo ak aktivite li yo ki 
dekri nan dokiman an e yo va bay gouvènè a rekòmandasyon yo, nan moman sa a komisyon an va 
met fen ak travay li a e yo va libere yo anba tout responsablite ak fonksyon yo te genyen. 

 

 

 

Se mwen ki siyen dokiman an e ki met so prive Eta a 

sou li nan vil Albany nan dat 26yèm jou 

mwa jen nan ane de mil sèz. 

 

 

PA GOUVÈNÈ A   

 

 

Sekretè Gouvènè a 


